
  طحن المنصرين ورد شبهات زكريا بطرس

  ردا على شبهة: بأي حرف من الأحرف السبعة  سمع النبي ﷺ القرآن من جبريل عليه السلام؟

  فاضل سليمان


  
  السلام عليكم ورحمة الله وبركاته. عملت فيديو من شوية على الفيسبوك طلع مهزوز. فعدته تاني على اليوتيوب لايف برضو طلع مهزل زوز انا مش فاهم الايفون بتاعي او الموبايل بتاعي بيديني يعني ليه؟ ربنا يستر ابتديت اقلق لان انا جا لي

  فيديو على الواتساب اه ايفون بيتكلم بيقول انا ايفون بس ملحد. وانا فعلا الفيديو ده كان فيه رد على واحد ملحد. فيبدو ان الاتحاد امتد الى الايفونز كمان والله المستعان عموما انا بعمل الفيديو لتالت مرة دلوقتي عشان ارد على نفس الشبهة دية لان بصراحة هي شبهة عجبتني جدا. وحسيت ان الاخ ده اللي هو

  بيهاجم الاسلام ده شغل مخه. هو آآ كنت الصبح قاعد بفطر وبشغل انا فيديوهات كده وانا بفطر. فلقيت واحد طالع بيقول ما تقعدش قلنا بقى الاحرف السبعة ومش الاحرف السبعة. والقرآن نزل باحرف سبعة. خلص هو نبيكم سمعوا باي حرف. يعني ايه؟ آآ جبريل قاله له

  وباي حرف بصراحة لقيتها يعني سؤال وجيه جدا. المفاجأة للاخ ده ان النبي عليه الصلاة والسلام ما سمعش القرآن اصلا. هو سيدنا جبريل ما قالش القرآن للرسول عليه الصلاة والسلام. القرآن نزل على قلب النبي صلى الله عليه وسلم. يعني

  ربنا سبحانه وتعالى في سورة البقرة بيقول من كان عدوا لجبريل او قل من كان عدوا لجبريل فانه نزله على قلبك مش على اذنك باذن الله. وفي سورة الشعراء وانه لتنزيل رب العالمين

  نزل به الروح الامين على قلبك. مش على اذنك لتكون من المنذرين. اذا القرآن الكريم نزل كيان واحد حتة واحدة كده بلوك اتعمل له على قلب النبي صلى الله عليه وسلم. هو طبعا نزل منجما على تلاتة وعشرين سنة. لكن اللي اقصده بحتة واحدة كيان واحد

  يعني ايه؟ يعني نزل بكل اسراره بحروفه بمعانيه. طب هو مين اللي شرح الفرصة ده؟ الرسول عليه الصلاة والسلام فهمه ازاي؟ يعني فين هي الجلسات اللي كان بيسأل فيها عن معاني بتاعة الايات. وكانت بتتشرح الرسول عليه الصلاة والسلام. لأ. هو تم تنزيله سبحان الله كلمة تنزيل زي كده بالزبط. كان بينزل

  قلب النبي بكل اسراره ككيان واحد بالحروف بتاعته. هديكم مسال. الموبايل مسلا بتاعي ده اللي هو عامل لي مشاكل ده  في تطبيق للقرآن الكريم حلو اوي التطبيق ده لما بفتحه بقدر اجيب فيه النص القرآني بالعربي. واقدر اجيب فيه الترجمة بالانجليزي. واقدر اجيب فيه اي تفسير انا عايزه

  فيه قرآن بالصوت مش مقروء بالصوت بصوت الحصري وفي صوت عبدالباسط. وفي صوت كل القراء المحترمين. الناس اللي مش محترمة بس اللي انا ما بنزلهاش. لكن المهم التطبيق بتاع القرآن ده. القرآن بكل اشكاله دي بالصوت وبالصورة
  -
    
      00:02:47
    
  



  موجود باي لغة في الموبايل في قلب الموبايل. بالعربي؟ لأ بلغة الموبايل. اللغة الالكترونيك بتاعة الموبايل اذا كان بقى اسمها كودا اسمها ايا كان اللغة بتاعة الموبايل هي دي اللي موجود بها القرآن الكريم. انا بقى باستدعيه

  اللغة العربية بالقراءة حفص. ممكن استدعيه بقراءة ورشة. ممكن استدعيه باي قراءة. ازا هو لما نزل على قلب النبي نزل كيان واحد بكل اسراره وكل معانيه وجزاكم الله خيرا والسلام عليكم ورحمة الله

